
PERTANYAAN-PERTANYAAN BAGI JAWAB LISAN  
 
 
1. Datuk Ruhanie bin Haji Ahmad [Parit Sulong] minta PERDANA 

MENTERI menyatakan adakah Kerajaan akan menggubal satu dasar 
komprehensif yang merangkumi seluruh aspek  sosio-ekonomi untuk 
mencegah kemungkinan wujudnya jurang digital (digital divide) di Malaysia 
di masa akan datang.  (PM #8560 v1) 

 
2. Tuan Chang See Ten [Gelang Patah] minta MENTERI KEWANGAN 

menyatakan adakah benar pihak Kumpulan Wang Simpanan Pekerja 
(K.W.S.P) sentiasa diarahkan untuk melabur dalam pasaran Bursa Saham 
Kuala Lumpur (B.S.K.L.) supaya dapat mengukuhkan prestasi B.S.K.L. dan 
huraikan jumlah pelaburan K.W.S.P. di semua jenis pelaburan seperti Bond, 
B.S.K.L., hartanah dan lain- lain.                             (PM #8562 v1) 

 
3. Dr. Tan Seng Giaw [Kepong] minta PERDANA MENTERI menyatakan 

prestasi Rancangan Malaysia Ketujuh terutamanya selepas krisis ekonomi.  
Bilakah dan dengan dasar apakah Rancangan Malaysia Kelapan akan 
dibentangkan. (PM #8582 v1) 

 
4. Tuan Wan Nik bin Wan Yussof [Bachok] minta MENTERI 

PENGANGKUTAN menyatakan sejauh manakah kebaikan kepada pihak 
Kerajaan dan orang ramai berhubung pendedahan kewujudan 'lesen terbang' 
dan 'lesen gerenti lulus'.  Adakah benar pengeluaran lesen-lesen ini ada kaitan 
dengan Jabatan Pengangkutan Jalan (JPJ) dan kenapakah individu yang 
bersubahat dengan pengeluarannya didakwa di bawah Seksyen 11(c ) Akta 
Badan Pencegah Rasuah.  (PM #8829 v1) 

5. Tuan Liow Tiong Lai [Bentong] minta MENTERI KERJA RAYA 
menyatakan sama ada Kerajaan mempunyai rancangan untuk membina jalan 
utama menyambungkan Pekan Raub di negeri Pahang ke Tanjung Malim di 
negeri Perak, jika ya, bilakah projek ini akan bermula dan berapakah jumlah 
kosnya.  (PM #8631 v1) 

 
6. Tuan Wan Junaidi bin Tuanku Jaafar [Batang Lupar] minta MENTERI 

LUAR NEGERI menyatakan:- 
 

(a)  adakah Kerajaan berhasrat untuk membeli bangunan sendiri di 
luar negeri dan tidak menyewa kerana pada jangka panjang 
negara mempunyai harta sendiri; dan  

 
(b)  apakah cadangan Kerajaan bagi memastikan kebajikan, 

kemudahan, pendidikan bagi wakil-wakil Malaysia dan 
keluarga mereka terjamin semasa bertugas di luar negeri.                

  (PM #8586 v1) 
 
7. Tuan Shaziman bin Abu Mansor [Tampin] minta MENTERI 

PENDIDIKAN menyatakan jumlah pengambilan pelajar-pelajar ke IPTS 
mengikut pecahan kaum Melayu, Cina, India dan lain-lain pada tahun 2000. 
 (PM #8597 v1) 
  

8. Tuan Haji Abdul Hamid bin Abd. Rahman [Sungai Benut] minta 
MENTERI KEWANGAN menyatakan:- 

 
(a)  bilangan pemegang kad kredit dan jumlah syarikat yang 

menawarkan perkhidmatan kad kredit yang beroperasi di 
Malaysia; dan 

 
(b)  jumlah rakyat Malaysia yang telah muflis dan yang masih 

dalam tindakan undang-undang untuk dimufliskan akibat 
berhutang menggunakan kad kredit dan langkah- langkah 
dia mbil untuk mengawal penggunaan kad kredit yang begitu 
mudah diperolehi. 

  (PM #8614 v1) 
 
9. Dr. Maximus Johnity Ongkili [Bandau] minta MENTERI LUAR 

NEGERI menyatakan apakah kedudukan terkini mengenai 3 orang rakyat 
Malaysia yang masih menjadi tebusan kumpulan Abu Sayyaf di Selatan 
Filipina dan apakah usaha yang sedang dijalankan oleh Kerajaan Malaysia 
untuk membebaskan mereka.  (PM #9582 v1) 

 
10. Datuk Lau Ngan Siew [Sandakan] minta MENTERI DALAM NEGERI 

menyatakan apakah langkah-langkah berkesan yang diambil atau akan diambil 
untuk mempertingkatkan keselamatan di pulau-pulau peranginan di Sabah 
selepas kejadian di pulau Sipadan dan pulau Pandanan baru-baru ini.  

  (PM #8674 v1) 

11. Raja Dato’ Ahmad Zainuddin bin Raja Haji Omar [Larut] minta 

MENTERI PENDIDIKAN menyatakan sama ada Kementerian bercadang  
memberi Elaun Khas kepada "Pensyarah Pakar" di pusat-pusat pengajian 
tinggi. (PM #8715 v1) 

 
12. Tuan Mah Siew Keong [Teluk Intan] minta MENTERI 

PENGANGKUTAN menyatakan adakah Kerajaan akan meluluskan 
permohonan untuk meningkatkan tambang penerbangan dalam negari dan 
apakah kesannya terhadap pelancongan di Negara kita.  (PM #8730 v1) 

 
13. Puan Hajah Sukinam Domo [Batang Sadong] minta MENTERI 

PEMBANGUNAN LUAR BANDAR menyatakan apakah rancangan 
Kerajaan untuk membantu rakyat miskin di bandar dan di pinggiran bandar 
terutama yang bukan setinggan tetapi penduduk yang telah bermastautin 
berpuluh tahun seperti di perkampungan Melayu.  Adakah mereka boleh 
menikmati skim PPRT seperti yang dinikmati oleh penduduk luar band ar.  

  (PM #8662 v1)  
 
14. Dr. James Dawos Mamit [Mambong] minta MENTERI PENDIDIKAN 

menyatakan sebab-sebab tertentu yang mengakibatkan kelewatan pembayaran 
pinjaman PTPTN kepada pelajar-pelajar di IPTA/IPTS sehingga tumpuan 
pelajaran mereka terganggu, dan adakah Kementerian bercadang merumuskan 
satu sistem baru agar pembayaran dibuat dalam jangka masa yang pendek.  
 (PM # 8803 v1) 

 
15. Puan Fong Po Kuan [Batu Gajah] minta MENTERI PERPADUAN 

NEGARA DAN PEMBANGUNAN MASYARAKAT menyatakan 
keseriusan kes-kes juvana serta apakah kesalahan-kesalahan yang melibatkan 
juvana.  (PM #8768 v1) 

 
16. Tuan Kong Cho Ha [Lumut] minta MENTERI PERTANIAN menyatakan 

memandangkan hukuman yang terlalu keras di bawah Akta Lembaga 
Kemajuan Ikan Malaysia (LKIM): 

 
(a)  sama ada kuasa-kuasa di bawah Akta LKIM ini akan 

disalahgunakan oleh Pegawai Penguatkuasa untuk 
membebankan pengguna-pengguna; dan 

 
(b)  apakah tindakan yang diambil oleh Kementerian untuk 

menangani masalah yang berlaku di antara pengguna dan 
Pegawai Penguatkuasa di dalam Kompleks LKIM bersabit 
dengan bayaran kemasukan kenderaan. 

  (PM #8850 v1) 

17. Tuan Haji Ismail bin Noh [Pasir Mas] minta MENTERI PENDIDIKAN 
menyatakan usaha-usaha yang diambil bagi memartabatkan tulisan jawi dan 
penggunaannya diperingkat Sekolah Rendah, Menengah dan pusat-pusat 
pengajian tinggi di negara ini.  (PM #8814 v1) 

 
18. Tuan Haji Siam bin Haji Kasrin [Batu Pahat] minta MENTERI 

TENAGA, KOMUNIKASI DAN MULTIMEDIA menyatakan 
perbandingan penyertaan syarikat tempatan dan luar negara dalam sektor IT 
dan elektronik.  Daripada jumlah tersebut berapakah syarikat tempatan yang 
dimiliki oleh bumiputera.  (PM #9218 v1) 

  
19. Tuan Jacob Dungau Sagan [Baram] minta MENTERI KERJA RAYA 

menyatakan:- 
 

(a)  adakah Kerajaan bercadang menaikkan taraf dan menurapkan 
seksyen Jalan Utama Persekutuan dari Sungai Temam, Beluru 
ke Logan Bunut National Park, Baram menerusi jambatan 
Sungai Tinjar sejauh 25 km; dan 

 
(b)  bilakah Jalan Utama Persekutuan dari Sungai Teru ke Long 

Lama akan dibina memandangkan Long Lama telah 
disenara ikan menjadi satu Pusat Pertumbuhan Desa di bawah 
Rancangan Malaysia Ketujuh.  

  (PM #8647 v1) 
 
20. Tuan Lim Hock Seng [Bagan] minta PERDANA MENTERI menyatakan 

maksud kenyataan beliau dalam perutusan Hari Kemerdekaan menyifatkan 
Jawatankuasa Suqiu yang mengemukakan rayuan pilihanraya kepada kerajaan 
sebelum pilihanraya 1999 adalah merupakan Komunis dan termasuk             
Al Maunah.  Adakah beliau masih memegang kepada kenyataan itu selepas 
Jawatankuasa Suqiu menjelaskan tuntutan suqiu itu kepada beliau pada 15 
September 2000. (PM $8725 v1) 

 
21. Dato’ Dr. Hasan bin Haji Mohamed Ali [Parit Buntar] minta MENTERI 

PERTANIAN menyatakan: 
 

(a)  pelbagai pembangunan di kawasan Kuala Kurau, Tanjung 
Piandang dan Bagan Tiang yang sedang dan akan dijalankan 
serta peruntukan kewangan yang telah diluluskan untuk 
masyarakat nelayan; dan  

 
(b)  kemajuan pelaksanaan projek-projek tersebut sehingga kini. 

  (PM #8840 v1) 

22. Tan Sri  Dato Dr. K.S. Nijhar [Subang] minta PERDANA MENTERI 
menyatakan secara terperinci pembangunan dalam kawasan Parlimen Subang 
mengikut lokasi, kos, tarikh permulaan dan tarikh penyiapan projek-projek 
berkenaan dalam Rancangan Malaysia Ke-8. (PM #8858 v1) 

 
23. Tuan Robert Lau Hoi Chew [Sibu] minta MENTERI PENDIDIKAN 

menyatakan:- 
 

(a)  jumlah geran modal bagi sekolah-sekolah bantuan di seluruh 
negara untuk tahun 2000 bagi SRJK(C) dan SRJK(T); dan 

 
(b)  sama ada Kementerian dapat menimbang untuk menambah 

geran modal atau memberi subsidi modal perbelanjaan RM1 ke 
RM1 untuk sekolah-sekolah bantuan bagi tahun 2000, jika ada,  
nyatakan jumlah yang dicadangkan, dan jika tidak, kenapa. 

  (PM #8685 v1) 
 
24. Tuan Chow Kon Yeow [Tanjong] minta PERDANA MENTERI 

menyatakan asas-asas yang digunakannya untuk menyifatkan tindak-tanduk 
Jawatankuasa Suqiu semacam komunis yang hendak menghapuskan hak 
istimewa orang Melayu dan sama ada beliau sudah menarik balik pandangan 
ini semasa berjumpa dengan Jawatankuasa ini. (PM #8779 v1) 

 
25. Dr. Maximus Johnity Ongkili [Bandau] minta MENTERI PENDIDIKAN 

menyatakan berapakah jumlah guru-guru yang sedang mengikut pengajian di 
semua institusi perguruan negara pada masa kini.  Nyatakan pecahan mengikut 
kategori Bumiputera dan bukan Bumiputera dan berapakah  kekosongan guru 
di sekolah rendah dan sekolah menengah di seluruh negara.  (PM #9583 v1) 

PADA PERMULAAN URUSAN MESYUARAT 

MENGEMUKAKAN RANG UNDANG-UNDANG KERAJAAN 
UNTUK BACAAN KALI YANG PERTAMA 

 
 
 
1. Menteri Sumber Manusia 
 
 * Rang Undang- undang Pekerja-Pekerja Pelabuhan (Peraturan Pekerjaan) 

(Pembubaran) 2000. 
 
 
2. Menteri Sumber Manusia 
 
 * Rang Undang-undang Pembangunan Sumber Manusia Berhad 2000. 
 
 
3. Menteri Perpaduan Negara dan Pembangunan Masyarakat 
 
 * Rang Undang-undang Pengangkatan (Pindaan) 2000. 
 
 
4. Menteri Sains, Teknologi Dan Alam Sekitar  
 
 * Rang Undang-undang Kualiti Alam Sekeliling (Pindaan) 2000. 
 
 
5. Menteri Kewangan 
 
 * Rang Undang-undang Perbekalan Tambahan (2000) (No. 2) 2000.  
 
 
6. Perdana Menteri  
 

* Rang Undang-undang Ahli Parlimen (Saraan) (Pindaan) 2000. 
 
 
 
 
 
 
 
_____________________________________________________________________ 
 
  * Menandakan bahawa Rang Undang- undang ini akan dibawa pada semua peringkat 

di mesyuarat ini. 

ATURAN URUSAN MESYUARAT DAN USUL-USUL 

 
 
 
1. (D.R. 27/2000) Rang Undang-undang Kanak-kanak 

2000 
 

 Bacaan Kali 
Yang Kedua  

2. (D.R. 28/2000) Rang Undang- undang Lembaga Koko 
Malaysia (Pemerbadanan) (Pindaan) 
2000 
 

 ” 

3. (D.R. 32/2000) Rang Undang-undang Rumah 
Perjudian Terbuka  (Pindaan) 2000 
 

 ” 

4. (D.R. 34/2000) Rang Undang-undang Perbadanan 
Labuan 2000 
 

 ” 

5. (D.R. 26/2000) Rang Undang-undang Akauntan 
(Pindaan) 2000 
 

 ” 

6. (D.R. 33/2000) Rang Undang-undang Tabung 
Angkatan Tentera (Pindaan) 2000 

 ” 

 
 
7. Dr. Tan Seng Giaw [Kepong] akan mencadangkan: 
 
 Bahawa Dewan ini membahaskan keadaan polarisasi kaum dan agama di 

negara ini setelah kita merayakan Hari Kebangsaan Yang Ke-43 dengan tujuan 
untuk mengenalpasti faktor-faktor polarisasi dan cara-cara penyelesaiannya.  
Dewan ini juga hendaklah membincangkan polarisasi dan sikap ekstremisme 
di institusi-institusi seperti universiti dan perkhidmatan awam serta setakat 
mana segala ini telah disembunyikan.  

 
 
8. Dr. Tan Seng Giaw [Kepong] akan mencadangkan: 
 
 Bahawa Dewan ini membincangkan faktor-faktor inflasi di negara ini khasnya 

setelah harga minyak antarabangsa melambung naik ke lebih US$30 setong 
dan keputusan Kabinet untuk membenarkan harga petrol dinaikan.  Dewan 
juga membahaskan keadaan inflasi yang sebenarnya dan cara-cara untuk 
mengatasinya. 

9. Puan Teresa Kok Suh Sim [Seputeh] akan mencadangkan: 
  
 Bahawa pilihanraya untuk Kerajaan Tempatan dan pemilihan Datuk Bandar 

dipulihkan semula demi mengurangkan korupsi dan ketidakberkesanan 
Kerajaan Tempatan dan meningkatkan ketelusan dan keberkesanan Majlis 
Perbandaran.  

 
 
10. Puan Teresa Kok Suh Sim [Seputeh] akan mencadangkan: 
 
 Bahawa Akta Universiti dan Kolej Universiti dipinda supaya pelajar dan ahli 

akademik diberi kebebasan untuk menyertai aktiviti sosio -politik, sama seperti 
kesemua universiti dan kolej di negara-negara maju.  

 
 
11. Tuan Fong Kui Lun [Bukit Bintang] akan mencadangkan: 
 
 Bahawa Dewan ini membuat ketetapan supaya kawasan tanah perkuburan dan 

krematorium dengan keluasan 439 ekar bertempat di Jalan Lapangan Terbang 
Lama, mengandungi 8 buah perkuburan pelbagai agama/bangsa, diwartakan 
sebagai kawasan warisan bersejarah bagi Kuala Lumpur dan kawasan hijau 
serta dipelihara keindahan dan kebersihannya secara kekal. 

 
12. Dr. Syed Azman bin Syed  Ahmad Nawawi [Kuala Terengganu] akan 

mencadangkan: 
 
 Bahawa Dewan ini mengambil ketetapan agar dibincang segera isu Hak 

Istimewa Orang Melayu yang telah dipolitikkan oleh pihak tertentu yang 
mengakibatkan suasana politik negara terus bergolak serta mengancam 
keamanan negara. 

 
 Bahawa Dewan ini mengambil ketetapan agar isu ini diselesaikan segera agar 

wibawa serta legitemitasi pemimpin negara untuk terus memimpin tidak 
terjejas akibat dari tindak tanduk golongan tertentu yang tidak 
bertanggungjawab yang boleh mengakibatkan perpecahan kaum serta 
kebencian yang tidak menentu. 

 
 
13. Dr. Syed Azman bin Syed  Ahmad Nawawi [Kuala Terengganu] akan 

mencadangkan: 
 
 Bahawa Dewan ini menggesa agar Menteri di Jabatan Perdana Menteri 

membuat siasatan segera terhadap isu pemegang ‘lesen terbang’ (lesen palsu) 
yang telah dikeluarkan kepada lebih 100,000 oleh sesetengah pegawai di 
Jabatan Pengangkutan Jalan (JPJ) di beberapa negeri di Malaysia. 

 Bahawa Dewan ini merasa kesal kerana pengeluaran ‘lesen terbang’ ini boleh 
mengakibatkan bahaya kepada keselamatan jalanraya di negara ini serta 
mencemar imej dan kredibiliti JPJ di kalangan rakyat. 

 
 Maka dengan ini Dewan mengambil ketetapan agar pihak Badan Pencegah 

Rasuah (BPR) diberikan kebebasan seluas- luasnya untuk membersihkan 
amalan rasuah serta salah-laku yang berleluasa berlaku di JPJ. 

   
 
14. Dr. Syed Azman bin Syed  Ahmad Nawawi [Kuala Terengganu] akan 

mencadangkan: 
 
 Bahawa Dewan ini mengambil ketetapan agar disegerakan siasatan ke atas 

penyelewengan yang berlaku di Perwaja Steel Sdn. Bhd. yang telah 
berlanjutan lebih 5 tahun yang telah mengakibatkan kerugian terkumpul lebih 
dari RM10 billion. 

 
 Bahawa Dewan ini amat kesal dengan apa yang berlaku kerana kerugian 

Perwaja ini adalah skandal kewangan terbesar yang pernah berlaku dalam 
sejarah di negara ini dan boleh menjejas kredibiliti negara. 

 
 Maka Dewan ini mengambil ketetapan mendesak Badan Pencegah Rasuah 

(BPR) membawa mereka yang terlibat kemuka pengadilan seberapa segera 
agar segala kerugian dapat dijelaskan kepada umum.    

 
 
15. Drs. Haji Abu Bakar bin Haji Othman [Jerlun] akan mencadangkan: 
  
 Bahawa Dewan ini membincang, menerima dan memperbetulkan semula isu 

penarikan balik pembayaran pencen kepada balu yang dikatakan kehilangan 
hak pencen suaminya kerana beliau telah berkahwin semula, atas alasan 
perikemanusiaan dan juga bagi menghormati hak asasi manusia menurut 
Islam. 

 
 
16. Drs.  Haji Abu Bakar bin Haji Othman [Jerlun] akan mencadangkan: 
 
 Bahawa Dewan ini membincang dan menerima suatu cadangan dan 

permintaan ramai ibu bapa pelajar di negara ini bahawa suatu kelas Pengajian 
Tahfiz Al-Qur’an patut diwujudkan di sekolah-sekolah rendah dan menengah 
Kerajaan di negara ini. 

17. Tuan  Haji Mahfuz bin Haji Omar [Pokok Sena] akan mencadangkan: 
 
 Bahawa Dewan ini mengambil ketetapan untuk mengutuk sekeras-kerasnya 

tindakan tidak demokratik Kerajaan BN yang menaikkan hak rakyat dan 
Kerajaan Negeri Terengganu untuk menikmati hasil royalti minyak 
sebagaimana dalam perjanjian dibuat pada 1975.  Dewan ini juga mempunyai 
pandangan bahawa tindakan menubuhkan Jawatankuasa Peringkat Pusat (JPP) 
untuk menguruskan wang ihsan kepada Terengganu adalah sama dengan 
menubuhkan sebuah Kerajaan yang palsu dalam sebuah Kerajaan yang dipilih 
oleh rakyat secara sah dalam pilihanraya yang sah.  Dengan ini Dewan ini 
mendesak Kerajaan BN supaya mengembalikan royalti minyak yang menjadi 
hak rakyat dan Kerajaan Terengganu serta membubarkan JPP dengan segera. 

 
 
18. Tuan  Haji Mahfuz bin Haji Omar [Pokok Sena] akan mencadangkan: 
 
 Bahawa Dewan ini hendaklah memperdebatkan isu keselamatan dan 

pertahanan negara berikutan beberapa kejadian yang berlaku akhir-akhir ini 
sehingga mengancam keselamatan rakyat negara ini.  Isu-isu seperti 
penculikan di Pulau Sipadan, rompakan senjata di Kem Askar Wataniah 
Gerik, kecurian senjata polis di Gombak, beberapa siri rompakan bank dan 
pembunuhan di Lembah Kelang dan Johor Bahru serta yang terbaru 
penculikan di Pulau Pandanan adalah telah menimbulkan ketakutan dan 
kebimbangan rakyat tentang keselamatan mereka.  Bahawa isu-isu strategik 
dan keselamatan yang gagal dikemudikan dengan baik telah mencetuskan 
suasana buruk di beberapa tempat di seluruh dunia seperti Bosnia, Kosova, 
Maluku, Ambon, Acheh dan sebagainya.  Bahawa tuduhan melulu kerajaan 
yang keganasan dan ancaman keselamatan negara berpunca daripada parti 
pembangkang adalah sangat mengelirukan dan berniat jahat.  Bahawa 
kegagalan untuk menjaga keselamatan dan pertahanan negara adalah sangat 
berkait rapat dengan kegagalan dan kelemahan menteri-menteri yang 
bertanggungjawab kepada keselamatan dan pertahanan negara.  Bahawa pro 
dan kontra isu ini mestilah diperbincangkan dengan panjang lebar kerana isu 
ini akan terus dimanipulasikan oleh kepentingan politik yang sempit. 

 
 
19. Tuan  Haji Mahfuz bin Haji Omar [Pokok Sena] akan mencadangkan: 
 
 Bahawa Dewan ini mengambil ketetapan mengutuk sekeras-kerasnya tindakan 

BN memanipulasikan isu hak-hak istimewa orang Melayu untuk kepentingan 
politik sempit mereka sehingga menjejaskan perpaduan kaum di negara ini.  
Bahawa perbuatan mencetuskan persengketaan kaum seperti yang pernah 
dilakukan pada 1969 dan 1987 tidak wajar diulangi lagi kerana rak yat negara 
ini perlu bersatu padu tanpa mengira kaum, agama dan darjat keturunan dalam 
membangunkan negara. 

20. Tuan  Haji Mahfuz bin Haji Omar [Pokok Sena] akan mencadangkan: 
 
 Bahawa Dewan ini mengambil ketetapan mengutuk sekeras-kerasnya tindakan 

Kerajaan BN melalui Kementerian Dalam Negeri yang menyekat kebebasan 
bersuara rakyat dengan mengurangkan permit akhbar Harakah daripada lapan 
kali sebulan kepada dua kali sebulan.  Bahawa Dewan ini juga mengambil 
serius kegagalan Kerajaan untuk meluluskan per mohonan permit akhbar 
Berita Keadilan dan Purnama.  Bahawa Dewan ini juga mempertikaikan 
tindakan Kerajaan menamatkan permit penerbitan majalah Detik, Eksklusif 
dan Al-Wasilah.  Bahawa Dewan ini berpandangan tindakan ini adalah sangat 
tidak demokratik dan bercanggah dengan semangat Perlembagaan Persekutuan 
yang memberikan kebebasan bersuara kepada rakyat. 

 
 
21. Tuan  Haji Mahfuz bin Haji Omar [Pokok Sena] akan mencadangkan: 
 
 Bahawa Dewan ini mengambil ketetapan supaya Kerajaan membina sekurang-

kurangnya sebuah universiti awam bagi setiap buah negeri dalam Persekutuan 
tanpa mengira fahaman politik pemerintah Kerajaan negeri yang hendak 
mendirikan universiti. 

 
 Bahawa universiti awam yang sedia sewajarnya membuka kampus cawangan 

di negeri- negeri di luar Lembah Kelang untuk memberi peluang negeri lain 
menikmati pembangunan pendidikan yang seimbang.  Bahawa dasar Kerajaan 
untuk menjadikan rakyat negara ini sebagai rakyat berpengetahuan sangat 
memerlukan penubuhan lebih banyak universiti awam untuk membuka 
peluang kepada rakyat menimba ilmu. 

 
 
22. Tuan  Haji Mahfuz bin Haji Omar [Pokok Sena] akan mencadangkan: 
 
 Bahawa Dewan ini mengambil ketetapan supaya semua ahli Dewan Rakyat 

dan Dewan Negara diberi kemudahan komputer dan internet di pejabatnya di 
parlimen dan juga komputer bimbit untuk tujuan memudahkan semua ahli 
Parlimen mendapatkan sokongan maklumat dan komunikasi semasa selaras 
dengan dasar negara yang menggalakkan penguasaan teknologi maklumat. 

RISALAT-RISALAT YANG DIBAWA KE DALAM MESYUARAT 

 
 
 
TAHUN 
   1999 

RISALAT / DOKUMEN  TARIKH 
DIBENTANG 
 

ST. 215 Loan Agreement (Yen 24,000,000,000) between 
Bank Industri Malaysia Berhad and The Export-  
Import Bank of Japan and the Financial 
Institutions listed on the signature page hereto 
guaranteed by The Government of Malaysia 
dated May, 3 1999 
 
 
 

 16 Oktober 2000 

  2000 
 

   

ST. 139 Laporan Tahunan dan Penyata Kewangan 
Akademi Sains Malaysia bagi tahun 1999 
 
 

 16 Oktober 2000 

 
 
 
 
 
 
 


